
«Հայաստանի Հանրապետության կառավարության 2022 թվականի  նոյեմբերի 3-ի N 1692-Լ որոշման մեջ  փոփոխություններ կատարելու մասին» Կառավարության որոշման նախագծի (այսուհետ՝ Նախագիծ)
	Արդարադատության  նախարարություն 
	01.12.2023թ.

	
	[bookmark: _GoBack]/27.3/50794-2023

	1. Նախագծի բնույթն անհրաժեշտ է վերանայել՝ «Ն» տառը փոխարինել «Լ» տառով՝ նկատի ունենալով «Նորմատիվ իրավական ակտերի մասին» օրենքի 34-րդ հոդվածի 2-րդ մասը, համաձայն որի՝ նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով: 
	1. Ընդունվել է

	2.  Նախագծի 1-ին կետի 1-ին ենթակետով նախատեսվում է Հայաստանի Հանրապետության կառավարության 2022 թվականի նոյեմբերի 3-ի N 1692-Լ որոշման հավելվածի (այսուհետ՝ Հավելված) ամբողջ տեքստում «Արտակարգ իրավիճակների նախարարություն» բառերը փոխարինել «Ներքին գործերի նախարարություն» բառերով, իսկ «ԱԻՆ» բառը՝ «ՆԳՆ» բառով: Միաժամանակ, Նախագծի 1-ին կետի 2-րդ ենթակետի բ. պարբերությամբ նախատեսվում է Հավելվածի 8-րդ գլխի 10-րդ միջոցառման «Կատարող (ներ)» սյունակի «ՀՀ ԱԻՆ» բառերը փոխարինել «ՀՀ ՇՄՆ» բառերով, իսկ «Համակատարող (ներ)» սյունակի «ՀՀ ՇՄՆ» բառերը՝ «ՀՀ ՆԳՆ» բառերով։ 
Սույն դեպքում, հաշվի առնելով Նախագծի 1-ին կետի 2-րդ ենթակետի բ. պարբերության կարգավորումը՝ անհրաժեշտ է Նախագծի 1-ին կետի 1-ին ենթակետում հստակ նշել այն կետերը և սյունակները, որտեղ նախատեսվում է կատարել հիշյալ փոփոխությունը՝ պաշտոնական ինկորպորացման ժամանակ խնդիրներից խուսափելու նպատակով:
	2. Ընդունվել է

	3. Նախագծի 1-ին կետի 2-րդ ենթակետի ա. և բ. պարբերություններով նախատեսված փոփոխությունների արդյունքում նախատեսվում է Հավելվածի 8-րդ գլխով սահմանված միջոցառումներում կատարել փոփոխություններ, մասնավորապես՝ միջոցառման ակնկալվող արդյունքը, ինչպես նաև կատարող հանդիսացող ՀՀ ԱԻՆ-ը նախատեսվում է դարձնել համակատարող: Այս կապակցությամբ հայտնում ենք, որ նախատեսված փոփոխությունների անհրաժեշտության վերաբերյալ հնարավոր չէ ներկայացնել դիրքորոշում, քանի որ բացակայում է համապատասխան փոփոխություններ կատարելու վերաբերյալ հիմնավորումը: Նշվածը հիմք ընդունելով և նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասը, համաձայն որի՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը՝ գտնում ենք, որ Նախագծի հիմնավորումն ունի լրամշակման կարիք:
	3. Ընդունվել է


	4.  Նկատի ունենալով «Նորմատիվ իրավական ակտերի մասին» օրենքի 23-րդ հոդվածի 7-րդ մասը, համաձայն որի՝ ներքին իրավական ակտն ուժի մեջ է մտնում հրապարակմանը հաջորդող օրվանից, եթե դրանով ավելի ուշ ժամկետ սահմանված չէ, կամ համապատասխան անձանց պատշաճ կարգով իրազեկելու օրվան հաջորդող օրվանից՝ անհրաժեշտ է Նախագծի 2-րդ կետից հանել «պաշտոնական» բառը: 
	4. Ընդունվել է

	Ներքին գործերի նախարարություն 
	03.11.2023թ.

	
	43/21/132528-2023

	      Առաջարկվում է «Արտակարգ իրավիճակների» բառերը փոխարինել ոչ թե որոշման ամբողջ տեքստում, այլ՝ որոշմամբ հաստատված հավելվածի հապավումների ցանկում և 50-րդ կետում, քանի որ որոշման մյուս կետերում «Արտակարգ իրավիճակների» բառերը վերաբերում են ոչ թե նախարարությանը, այլ՝ արտակարգ իրավիճակների պլաններին (օրինակ՝ հավելվածի 1-ին աղյուսակի 3-րդ կետ, 2-րդ աղյուսակ, 8-րդ գլխի միջոցառման 14-րդ կետ)։
	Ընդունվել է

	Տարածքային կառավարման և ենթակառուցվածքների նախարարություն
	06.11.2023թ.

	
	ԳՍ/15.2/33991-2023

	Առաջարկություններ և առարկություններ չկան
	

	Էկոնոմիկայի նախարարություն
	04.12.2023թ.

	
	01/20947-2023

	Առաջարկություններ և դիտողություններ չկան։
	

	Գեղարքունիքի մարզպետարան
	31.10.2023թ.

	
	01//8072-2023

	Առաջարկություններ և առարկություններ չկան
	

	Կոտայքի մարզպետարան 
	01.11.2023թ.

	
	01/08/07043-2023

	Առաջարկություններ և առարկություններ չկան
	





